
A EDuCACIóN SECuNDARIA EN CANADÁ. 
REfLEXIóNS TRAS uN mES EN INSTITuTOS 
DE OTTAWA

Rañal Loureiro, francisco
IES Rosalía de Castro (Santiago)

RESumO

Canadá é un país de só 34 millóns de habitantes, pero que cada ano acepta máis dun cuarto 
de millón de inmigrantes. Pese a elo, grazas, entre outros factores, aos programas específi cos de 
integración de inmigrantes nas escolas, os resultados nas probas internacionales (PISA 2009) 
sitúan o seu sistema educativo entre os cinco mellores do mundo (tras Corea, China, Finlandia 
e Singapur), mentres que España anda polo posto 30. E é importante resaltar que a inmensa 
maioría das escolas canadienses son públicas, así como as universidades, cuxo coste para o 
alumno é semellante ao español.

No pasado mes de outubro perto de trinta profesores de secundaria galegos, pertenecentes 
a seccións bilingües ou centros plurilingües, fomos enviados pola Consellería de Educación a 
participar nun programa de trainning (“entrenamento?”) en institutos de secundaria do distrito 
canadiense de Ottawa-Carleton. 

Esta experiencia resultou extremadamente positiva e enriquecedora para a maioría dos 
profesores participantes. Asistir ás clases de outros colegas nun sistema educativo completamente 
distinto provoca unha especie de crise profesional, que obriga a novas refl exións, non só sobre 
a metodoloxía que cada un empregamos na aula, senon tamén sobre o sistema educativo, a 
profesión docente e incluso sobre o propio concepto de educación e a súa relación coa sociedade.

Os obxectivos desta ponencia son:

- introducir aos asistentes na estructura do sistema educativo de Ontario, que é 
prácticamente idéntico ao dos EEUU.

- compartir cos asistentes as experiencias do autor neste sistema educativo, ilustrándoas 
con fotografías.

-  debatir sobre as refl exións ás que este trainning deu lugar en todo o colectivo de profesores 
participantes, que foron recollidas ao fi nal do programa nunha enquisa elaborada polo 
autor.

A modo de resumo dos resultados da citada enquisa, e como introducción á ponencia, 
cítanse a continuación as experiencias e opinións que gozaron de maior consenso entre o 
profesorado participante no programa:

Sobre o alumnado:

-	 O ambiente no aula é moi relaxado, hai rapaces que non traballan pero non  interrumpen 
a clase nen se enfrentan ao profesor.

-	 Os rapaces son moi educados, dan sempre as grazas, piden permiso, etc.
-	 O centro e os arredores están limpos: os alumnos usan sempre as papeleiras.
-	 Os alumnos respetan o material do centro, non hai grafitis nas taquillas, nin nos pupitres, 

nin nas paredes.
-	 No centro non se observan actitudes violentas entre os alumnos.
-	 Fan moitos exercicios de exposición oral á clase, polo que en xeral desenvolven moito a  

capacidade de comunicación en público.
-	 O nivel de coñecementos dos alumnos na miña asignatura paréceme inferior ao español.

Sobre os centros e o sistema educativo:

-	 As instalacións e o equipamento son óptimos.
-	 Os centros están moi ben decorados con murales, trofeos, fotos,…
-	 Ao rematar as clases no centro hai actividades deportivas, teatro, banda musical, coro…
-	 Que cada profesor teña a súa aula mellora as clases e o funcionamento do centro.
-	 O modelo de ESL (clases de inglés para os inmigrantes) funciona e deberían adoptalo 

todos os países con inmigración.
-	 A flexibilidade dos contidos dentro da misma asignatura (academic, applied, sheltered, 

ESL) facilita a ensinanza e o aprendizaxe.
-	 Que non haxa titores é negativo.
-	 Que non haxa reunións de avaliación é negativo.

Sobre o profesorado e a metodoloxía:

-	 Os profesores recollen moi a miúdo tarefas dos alumnos para correxilas na casa.
-	 Como as clases son longas (75 min.), fan moitas tarefas en parellas ou en grupo.
-	 En cada trimestre fan sempre máis de dous exames ou probas escritas.
-	 Poñen moitas tarefas de comprender, manipular e elaborar información.
-	 Nos exames esixen moi pouca memorización, consisten xeralmente en exercicios 

prácticos moi semellantes aos feitos no aula.
-	 Os alumnos teñen moitas facilidades para aprobar porque cóntalles moito o traballo no 

aula e na casa.
-	 Como non hai exame tipo selectividade, os profesores poden ir moi relaxados co temario 

e dan menos do establecido no curriculum.
-	 O aprobado está no 6 (60%) pero son moi xenerosos puntuando.
-	 Pola mañá os profesores chegan como mínimo media hora antes de empezar as clases.
-	 Moitos profesores quedan ao rematar as clases para actividades extraescolares, de 

reforzo, preparación de clases, etc.
-	 Ser profesor en Canadá é menos árduo e difícil que en España.
-	 Todos os profesores deberíamos visitar e ser visitados por colegas nas clases como parte 

da nosa formación e actualización.

Webs de posible interese:

-	 sistema educativo da provincia de Ontario (Canadá): http://www.edu.gov.on.ca/eng/
-	 web da profesora de Química Savita Pal, con toda a teoría e exercicios que imparte:        

http://savitapal.com
-	 web canadiense parecida ao “Proxecto Newton”: http://www.physicsclassroom.com
-	 web para calificaciones y tareas, accesible a alumnos on-line: http://www.engrade.com




